
na alrak na menaniwan

ini na inuvasukan ’azi ziya sawariyan, mukalrazam ini na Iriketri na
iga, a sasa a Malaysiya na vavayan mukuwa kivangavanga nintaw
vinavalrayan kana vésbuk (* % ). mukuwa kanantu tokay na Ciénpucay,
kazu kana Wukeku na biyo mukuwa patrepaya kanizu na alrak na ulra kana
iga , izu na alrak mu, kimazayar za iwaya na marekamelrimelri na kanatal
zatu piningaiyan. izu na vavayan na kivangangavang mu, kinger za
mararengay temaraferanse (3% %), tu payasaw marengay za “’inava u?”
izu na alrak payas temaraferanse temuvang kanantu inaniwan. izu na
kivangavang na vavayan mu, tu patalramay ini na alrak temarakantung (3
R & 3%), ini na alrak payas temarakantung kanantu inaaniwan za manueman
paisu. zi izu na kivangangavang na vavayan mu, masalr temaradipung
kiumalr, izu na alrak mu, payas temaradadipung marengay zatu inaniwan za
kemudakuda kana ’inava. zi temaraminkok kiyalraman kanintaw, ’alra
trima’ za saya na saya mu, saya b&dor (¥ £ ). izu na alrak tu marangeran
pakasemangal kanini na kivangangavang mu, semenay temaraminkok, izu
na kivangangavang mu, ’azi mianger za tratrima’an za cinénpin, mau nantu

sayhuwan kanizu na alrak zi tremima’ Ira.

ulra na trau marengay nu kazu ta kana kalramalraman na kinazuwan
mu, mau na marckasazu ta kinalrazaman, nu ’inava zi sadeku ta kinazuwan
mu, mutelak ta zi azi ta muwai pa’etreng ta ikakuda. izu na iga mu, ’azi
pidaya wariyan mukezeng a saleman kuzaw na trau mena’u kanini na iga.
ini na alrak pupana marengay zantu kinasayhuwan na marekamelrimelri na
piningaiyan, nintu ninadanadaman kanazu na zuwa kivangavanga na trau. zi
maruwaya malrazam na trau kanintaw zatu iyavaaw zi , menadanadam za
sakuwani tu kezang.

kurekalrazam Ira ini na iga pakalikuzan mu, kazuwan Ira na pupana za
puwalraalrang patakesi, aruwa Ira mukuwa kemipiyaya kanatu
takakesiyan. ’azi Ira kuwaazu kanantu katakakesiyan kanatu ’ami, mukuwa
meniwaniwana kietan kana seaman na paisu. zata kinasemangalan mu, ini
na alrak nantu ma’iza’izangan malrazam za pazangal na patakakesiyan,
z1 ’azi kemasa’utr mianger mena’u kanizu na inaniwan na etan. nu kaidaidan
Ira mu, ini na alrak nu maruwa munadanadam zatu kasaayhuwan zi
mareveliyas pupatraran zatu sayhuwan kanantu zekalr mu, karuwa

temulre’ay venakar, karuwa Ira kiruwaday kanantu kalramalramanan.

